
Felix Arrizabalagak urtero egin ohi duen bezala, sardin-janaren nondik norakoak zuzenduko ditu . 

Sardina freskoa guztiontzat 
Elizondoko plazan arratsaldeko 18:00etatik 20:OOetara bitartean doan erreta banatuko dira 

Jaione Berraondo I BERRIZ 

Urte gutxi dira, sei zazpi bat, 
San Pedro bezperan Elizondo­
ko plazan sardinak erre eta he­
rritarrren artean banatzen dire­
la. Lehenengo urtean sardinen 
usaiak berriztar gutxi batzuk 
bakarrik erakarri zituen, baina 
dastatu zituztenek gustura gel­
ditu omen ziren hurrengo urte­
an askoz herritar gehiago izan 
baitziren ekainaren 28an arrain 
erreak noiz banatuko zain zeu­
denak. 

Sardina janak gero eta indar 
gehiago hartzen j oan da, eta 
egun jaietan jende kopuru han­
dienetakoa batzen duen ekital­
dia bihurtu da. 

Felix Arrizabalaga berrizta­
rrak, urtero eta hasieratik parte 
hartzen du sardina janean, bai-

najada ez du bat ere jaten, bere 
lana arrainak erretzea baita. 
Ekitaldi hau antolatzen hasi zi­
renetik, lan zein jai egun izan, 
F elixek inoiz ez du hutsik egin. 

Arratsaldeko lauretan hasten 
da Felix guztia prestatzen. Le­
henengo, ikatzari sua ematen 
dio, eta txingar bihurtzen den 
arte itxaroten du, orduan sardi­
nak parrilan jarri eta behar be­
zala egiteko. Bere esanetan 
«jendeari sardinak ondo eginda 
gustatzen zaizkio». 

Arratsaldeko 20:00etarako 
sardinikez 
Arratsaldeko 18:00etan hasten 
dira arrainak banatzen. Egun 
Gure Izarrak emakume taldeko 
kideak dira lan hori egiten dute­
nak. Arratsaldeko 20:00etarako 
ez dago arrain arrastorik. 

FELIX ARRIZABALAGA 
Sardin-janaren antolatzailea 

«Antzinako berbenak oso 
ezberdinak ziren, musika 
taldeek jotzeagatik 
ordaintzen baitzuten» 

Bi ordutan ehun kilo inguru 
sardina jaten dituzte urtero be­
rriztarrek. Hainbeste arrakasta­
ren sekretua, Felixen ustetan, 
«sardinak garbitu gabe, tripa 
eta guzti egitea da». Horrela 
esanda nazka pixkat eman de­
zake, baina «suak zikin guztia 
ateratzen duela» ziurtatu du 
Arrizabalagak. 

Sardinak banatzeko ohitura 
nahiko berria da Berrizen. Ho­
rren aurretik, San Pedro bezpe-

ran, urtero txorizo ogitartekoa 
ematen zen, baina, Felixen hi­
tzetan, «bokatak lagun gutxi 
erakartzen zuen, eta orduan J ai 
Batzordean geundenakjendeak 
gustukoago zuen zerbait ema­
tea pentsatu genuen. Azkenean 
sardinak aukeratu genituen». 

Lehendabiziko urtean, jende­
ak jakin ez zuelako edo zerbait 
berria zelako ez zuen arrakasta 
handirik izan. «Kilo pila sobratu 
zen, eta aprobetxatzeko Okan­
go auzoan dagoen Karmelita 
mojen komentura eraman geni­
tuen, haiek jan zitzatzen», go­
goratu du Felixek. 

Baina lehenengo aldi harta­
koa ez da berriro gertatu. Izan 
ere, sardinak erretzen diren hei­
neanjan egiten dira. Arrainekin 
batera, ogia eta sagardoa eta 
mostoa ere banatzen dira. 

GAUR 
18:30: Sardina jana. 
19:00: Kalejira Mariachi Real Santa 
Ceciliarekin. 
20:00: Donien Atxa jasotzea eta ondoren, 
dantzarien entsegu nagusia. 
22:15: Jaietako Kartel Lehiaketako sari 
banaketa. 
22:30: Mariachi Real Santa Ceciliaren 
ekitaldia Elizondoko plazan. 

Arrizabalaga, Jai Batzordeko 
kide zela bolondres hasi zen 
sardinak erretzen, egun jaiak 
antolatzen ibiltzen ez den arren 
berarentzat ohitura bihurtu den 
sardina j anean sukaldari gisa 
ibiltzen da Korpionekin batera. 
Inoiz ez dio hutsik egiten zitari, 
agian, lan egin ondoren sukal­
darientzat sardinak baino boka­
du goxoago izaten dutelako? 

Felixek ez du galdera hau 
erantzun nahi izan, ezta afaldu 
ondoren egiten dituztenak esa­
tea ere. Baina Berrizko jaien in­
guruko zenbait bitxikeri gustu­
ra kontatu ditu. 

Antzinako jai batzordearen 
komeriak 
Lehendabiziko Jai Batzordea 
egin zeneko garaiak, duela 30 
urte inguru, oraindik gogora­
tzen ditu Arrizabalagak: «Or­
duan 15-16 bat urte nituen, eta 
jaietan ekitaldi gehiago eta ba­
tez ere gazteei zuzendutakoak 
antolatzea nahi genuen». Ba­
tzar hura dagoeneko existitzen 
ez den San Parrokiala izenare­
kin ezagutzen zen eraikinean 
egin zuten. 

«Azkenean lortu genuen 
hainbat berbena antolatzea». 
Orduko berbernak egungoen 
oso ezberdinak ziren. Musika 
taldeak ordaindu egiten zuen 
jotzeagatik, egun gertatzen de­
naren alderantzizkoa, eta toki 
itxietan egiten ziren. 

Berrizko festetara orduan 
modan zegoen Bries izeneko 
talde bat ekartzea lortu zuen or­
duko Jai Batzordeak. «Praka 
estu-estuak, kanpaiekin eta pla­
taformadun botakjanzten zi­
tuzten, eta ile luzea eramaten 
zuten; herriko nagusiak ikusten 
zutena ezin sinesturik gelditu 
ziren», gogoratu du farrez Arri­
zabalagak. 


